MINUTI

IT-TLETTAX IL-PARLAMENT

KUMITAT PERMANENTI DWAR L-AFFARIJIET SOĊJALI

LAQGĦA NRU 13

It-Tnejn, 12 ta’ Novembru 2018

Il-Kumitat Permanenti dwar l-Affarijiet Soċjali ltaqa’ fil-Parlament fis-7.02 p.m.

L-Onor. Etienne Grech, President tal-Kumitat, ippresieda.

PREŻENTI: L-Onor. Ivan Bartolo, l-Onor. Claudio Grech, l-Onor. Maria Deguara u l-Onor. Silvio Grixti.

Għal din il-laqgħa kienu preżenti wkoll l-Onor. Byron Camilleri, l-Onor. Therese Comodini Cachia, l-Onor. Stephen Spiteri u l-Onor. Stefan Zrinzo.  

Dr Elaine Burmingham, Research Analyst mal-Kumitat Permanenti dwar l-Affarijiet Soċjali kienet preżenti għal-laqgħa.

TALBA

Il-President tal-Kumitat qal it-talba.

MINUTI

Il-Minuti ta’ Laqgħat Nri 10, 11 u 12 li saru nhar l-Erbgħa, 16 ta’ Mejju, 27 ta’ Ġunju u 17 ta’ Ottubru 2018 rispettivament ġew ikkonfermati.


DISKUSSJONI DWAR L-ABBOZZ NRU 47 – ABBOZZ TA’ LIĠI LI JEMENDA L-KODIĊI ĊIVILI, KAP. 16 U L-KODIĊI KRIMINALI, KAP. 9, BIEX JIPPROVDI GĦALL-IMMUNITÀ MIR-RESPONSABILITÀ F’KAŻIJIET TA’ SALVATAĠĠ JEW TENTATTIV TA’ SALVATAĠĠ.   
 
L-Onor. Claudio Grech fetaħ id-diskussjoni fuq dan l-abbozz ta’ liġi billi ressaq preżentazzjoni fuq l-Abbozz Nru 47 intitolata;

Dok 18		The Good Samaritan Bill – Introducing immunity for rescuers.	

Għal din il-laqgħa kienu mistiedna wkoll sabiex jagħtu l-veduti tagħhom is-Sur Marco Bonnici, President tal-MUT, Dr Martin Balzan mill-MAM, is-Sur Colin Galea mill-MUMN, is-Sur Kevin Camilleri, Deputy Secretary General tal-GWU, is-Mario Sacco, Employment Relations Senior Manager u s-Sinjura Isabel Farrugia, Employment Relations Manager tal-UHM u Dr Antoine Casha, Deputat Kummissarju tal-Korp tal-Pulizija. Dr Martin Balzan mill-MAM m’attendix il-laqgħa. Wara saru xi mistoqsijiet lill-mistiedna mill-Membri preżenti.

[bookmark: _GoBack]Iċ-Chairperson informa lill-Kumitat bl-email li ntbagħtet mill-MUMN minħabba li ma setgħux jattendu għal-laqgħa imma xtaqu juru li huma favur din il-liġi;

Dok 19	Email datata 7 ta’ Novembru 2018 mibgħuta mis-Sur Colin Galea, Secretary General tal-MUMN.

Iċ-Chairperson informa wkoll lill-Kumitat li din id-diskussjoni kienet se titkompla nhar l-Erbgħa, 14 ta’ Novembru fil-4.45 p.m. u li minħabba li kien se jkun imsiefer fuq xogħol Parlamentari, l-Onor. Rosianne Cutajar se tkun qiegħda tippresiedi minfloku.

Fit-8.20 p.m. il-Kumitat aġġorna għal nhar l-Erbgħa, 14 ta’ Novembru fil-4.45 p.m. 




                                                                                              SKRIVAN TAL-KUMITAT

